
FATSAL I.

DARI BHAB TITIQ, GHARIS BAN PADDHOE.

1. Doe-dadoewan rèja amòwa ĕnněm megghiq ; tong-settong-

nga mòwa masaghi těppaq, sarta sakabbhinna mowa

ghellaq pada radjana . Mòwa djarėja taḍaq kandhĕllą ;

dhaloebang salemper sè pada kěbbhangnga mòsò settong

mowana doe-dadoewan sè ghellaq, kěnneng èòpamaqaghi

mowa djarèja , anggher dhaloebangnga éangghép ta dạy

kandhělla. Mòwa rèja loembrana ènjamaè nòroq bannjaq-

na bhoetjòna, òpama : ABCD (ghạmb. 1 ) .

2. Mòwa sè masaghi těppaq djarėja abates ; batĕssa anjama

gharis ; dhaddhi gharis rèja bada landjhangnga bhại , ta-

daq lèbarra ban kandhělla. Gharis kenneng épataò , mon

sengkoq mělkot dhaloebang salemper, kěnnĕngnganna

mělkoddha (pělkòdhanna) djarėja gharis. Ghambhar nòměr

2 èopamaqaghi ghąris , angghěr lèbạrra bạn kandhella

mangsèna taq èpardoeli . Kapprana gharis rèja ènjamaè

ngangghoej aksara è kontjoqna bạn è bhoengkana, òpama :

AB (ghamb. 2).

3. Gharis rèja bada kontjoq bhoengkana njamana titiq ;

dhaddhi titiq reja taḍaq landjhangnga , lèbarra ban

kandhělla ; mòlana ghambhar arėja ( . ) bannè titiq sanja-

tana , tjòma èòpamaqaghi bhại.

4. Mòwa rèja bada doe matjěm ; bada sè rata , akanţa

mòwana dadoe ; bada sè kěmboeng (mlěngkong) , òpama

mowana těllor.

Sè bhakal étjarėtaqaghija é dalěm boekoe réja tjòma

mowa rata.

Barija kėja baḍa gharis lòros (madjhoe), òpama AB

(ghamb. 2) ; bada sè biloeq, òpama CD (ghamb. 3).

5. Gharis AB (ghamb. 4) kenneng ètambại gharis BC,

kangsè ollè gharis AC.

Tabhaliggha gharis AC kenneng èkòrangè gharis BC,

karena gharis AB.

Gharis AB (ghamb. 5 ) kěnneng èpòkollaghi pan-baram-

pan kalė, òpama 3 kalè. Daq-aḍaqna AB èsambhoengè,

saĕllana djarèja AB pas èòkorraghi doe kalè agghiq dạq

sambhoenganna AB, kangsè ollè AC 3 X AB.

Tabhaliggha AC kěnneng èbagi dhaddhi tělloq bagijan

sè pada.

Batěggha gharis : gharis rėja kënneng ètambai, èkôrangè,

èpokollaghi ban èbagi.

6. Gharis dadoėwaq kenneng pada ennĕrra , òpama AB

bạn CD (ghạmb . 6) ; bhạb sè barija djareja biq oreng

èkòtjaqaghi gharis sadjhadjhar (sadjhalan) ; gharis dadoe-

waq djarėja maskè èpalandjhanga barampaqa kalè , taq

ghĕllěm atěmmò. Těngngĕrra òtjaq sadjhadjhar, íją arèja

|| ; dhaddhi AB || CD, artèna AB sadjhadjhar mòsò CD.

7. Mon gharis dadoewaq taq pada ěnnĕrra, dhoemen paḍa

èpalandjhang (ètěrrossghi) tantò atěmmò kèja, òpama

AB bạn CD (ghạmb. 7) . Sambhoenganna gharis dadoe-

waq djarèja atěmmò è titiq E ; ghąris BE bạn DE

èkòtjaqaghi andhaddhijaghi settong paddhoe. Gharis sè

dadoewaq (BE bạn DE) anjama sòkòna paddhoe, sarta

mon-těmmonna (kěnnĕnganna atĕmmò) njamana kontjoqna

paddhoe.

Paddhoe loembrana ènjamaè nòroq aksara è sòkòna,

angghĕr aksara è kontjoqna èsabaq è ngaq-těngngaqanna,

òpama paddhoe ABC (ghamb. 8 ) . Kěnneng kèja ènjamaè

nganggoej settong aksara, òpama paddhoe a.

Òtjaq paddhoe kenneng èghanteqè tandhą Z , òpama

La.

8. Mon bada gharis daḍoewaq atapa-dangdang (lang-kaleng),



pas mabaḍa paddhoe 4 megghiq, akanţa sè ènjataqaghi

è ghamb. 9 ; a, L b, c, Z d.

9. Kalmon sòkò AB è ABC (ghamb. 10) èangghěp/

něng-ĕnněng, nangeng sòkò CB apòtěr ka katjer è B, titiq

C nòroq gharis sè mlěngkong, kangsẻ sòkò BC dhąddhi

těrròsanna gharis AB.

Paddhoe sè sòkòna dhaddhi sagharis, ènjamaè paddhoe

lòros ( ABC).

10. Kalamon paddhoe lòros ACB (ghamb. 11 ) èpaḍoewa sè

pada, saparòna paddhoe djarėja anjama paddhoe sèkò.

ACD / BCD = paddhoe sèkò .

11. Paddhoe sè kòrang (akèneqan) dari paddhoe sèkò, nja-

mana paddhoe kèneq (larsep) ; sè lěbbi (aradjaqan) dari

paddhoe sèkò, ènjmaè paddhoe radją (tampaq) ; paddhoe

sè aradjaqan dari paddhoe lòros, anjama paddhoe djaq-

radjagan, opama è ghamb. 12 .

ZABC paddhoe kèneq (larsep) .

CBD paddhoe radja (tampaq) .

ZABE paddhoe djaq-radjaqan .

ZABE djarėja dhaddhi, mon sòkò BC è / ABC lěbbi

djhaoe dari paddhoe lòros ABD.

12. Paddhoe ja kenneng èantòwaghi radjana, sabab kenneng

èòkor . Òkòranna, ijadjarèja ¼ na paddhoe sèkò, nja-

mana òkòran djarėja grat (daradjat).

Sagrat èbagi pòlè dhaddhi 60 bagijan, tong-settongnga

bagijan njamana : měnnet.

Saměnnet ébagi pòlè dhaddhi 60 bagijan tong- settong-

nga bagijan njamana sěkkon.

Tĕngugĕrra grat °, měnnet = sěkkon 1 ",

òpama paddhoe radjana 15 ° 19 ′ 23 ″, artèna 15 grat,

19 měnnet, 25 sěkkon .

13. Bada settong pakakas èangghoej ngòkor paddhoe, mòla-

na anjama kor-òkorra òtabą òkòranna paddhoe ; bhaugonna

akanța ghạmb . 13. È gharis sè dalěm ètòles lò -sapòlo

grat ongghana , grat-sagraddha ègharis è pengghirra,

sarta taq èangkaè, sòpadja òreng taq bhingònga .

Kalamon paddhoe DEF (ghamb. 14 ) èòkòra, gharis

AC è òkòranna paddhoe ètòpòwaghi ka sòkò DE, sarta

titiq C nòpòwė titiq E. Sòkò EF atapa-dangdang

mosó òkòranna paddhoe, sarta nòdhoewaghi barampa

grat paddhoena. Barija , bhoeroe taò mon / DEF

radjana 122°.

Paddhoe iją kěnneng ètambai, èkòrangè, èpòkollaghi

ban èbagi .

14. DBE (ghamb. 15) kòdhoe ètambaqaghi daq ABD

sèkò ; paddhoe sè bariją ( DBE)sópadja ollėja

ènjamaè paddhoe panamba kèneq .

DBC kòdhoe ètambaqaghi daq / ABD sòpadja ollėja

lòros ; paddhoe djarèja ( ≤ DBC) ènjamaè paddhoe

panambą radją.

15. Mon bada gharis dadoewaq atapadangdang (lang-kaleng),

pas kadhaddijan paddhoe 4 megghiq , òpama :

Z a, b, c, d. (ghamb. 16) .

Zc panamba radjana / b bạn / d.

Zb D D [ c
D
Za.

/ a
D D b D

Z d.

Zd D »
Za

D
< c.

c bạna ènjamaè paddhoe kor-ongkòran ; barija

kėjab band.

Ghellaq la ètjrètaqaghi mon panamba radjana / b ija

djareja / c otabạ / a ; mòlana / e = / a, bạn

d = b.

Batěggha: Paddhoe kor-ongkòran pada radjana.

È ghambhar nòměr 17 gharis AB || CD, ètòghěl mòsở

gharis sè kapeng tělloq , ija djarėja EF ; pas kadhąddhi-

jan paddhoe 8 megghiq , sè kenneng ètata akanța è

baba rèja :

Za biq c

I.
< b

D Zd
Paddhoe kor-ongkòran.

/ e D
Lg

< f
>
Zh

II.
Zd

»
Zh

Za biq e

Paddhoe saaddhěp (pada addhěbbha) .

Zb
>>

< f

< c
D
Lg

III.
Zd biq f

Paddhoe tabhalik è dalěm .

>>
Le

IV.

Zb >> Zh

Za biq g
Paddhoe tabhalik è lòwar.

Paddhoe sè sang-sapasang djarèja pada radjana :

Matjěm I la ètĕrrangngaghi .

Matjěm II : a = e , sabab :

Mon CD èangkaq èsabaq è attassa AB, tantò sòkòna

sè laen nòpòwè kèja.

Matjěm III : d Zh.

Zh Zf, dhaddhi

Z d

Matjěm IV : a

Le =

=
< f.

-
Ze.

Zg, dhaddhi

L a = Lg.

PATANJA.

DARI BHAB TITIQ, GHARIS BẠN PADDHOE.

1. Papan panòlèsan barampa mòwana ?

2. Koddha sĕbbhoet settong barang sè amòwa tjòma settong*

ban pòlè settong bharang sè amòwa dadoewaq !

5. Tjatjak sěbbhoet bharang sè amòwa rata sarta amòwa

kěmboeng !

4. Djhadjhal aghambhar gharis sè landjhangnga 1 M è papan

panòlèsan !

5. Gharis djarėja padoewą sè pada ; tong- settongnga bagijan

bagi pòlè palèma sè paḍa; apa njamana tong-settongnga

bagijan?

6. Djhadjhal aghambhar gharis paq-ĕmpaq sè sadjhadjhar,

ellaqna kòdboe 1½ M!

7. Koddha pataò ngangghoej djhangka : paddhoe kèneq, pad-

dhoe radja, paddhoe lòros ban paddhoe djaq-radjaqan !

8. Tjatjak ghambhar paddhoe sè 45 ° , sè 30°, bạn pòlè sè

saprapaddha paddhoe sèkò !

9. Bariją kėja paddhoe sarombanna, sarta pas tantòwaghi

radjana !

10. Barija pòlè paddhoe sè 150° , sarta pas bagi paĕnněm

sè pada !

11. Barampa ghoengghoengnga paddhoe a, b ban c, mon

Za 25° 18′ 26″, b = 19° 54 56″ bạn / c

=

=

98° 47′ 56″ ?

12. Barampa bhidhana paddhoe sè 59° 13′ 25″ biq paddhoe

sè 45° 24′ 37″?

13. Barampa radjana paddhoe panamba kèneqna bau paddhoe

panamba radjana paddhoe sè 52 °?

14. Sapĕrbarampana paddhoe sèkò : paddhoe sè radjana 6° 40″ ?

15. Barampa radjana paddhoe sè pada biq 2 kalė panambą

radjana ?

16. Dari paddhoe 4 megghiq sè kadhaddhijan dari 2 gharis

lang-kaleng, sala settong radjana 38 °; barampa radjana

paddhoe tatĕlloq sè laen ?

FATSAL II.

DARI BHAB MOWA ATJĚM-MATJĚM.

A. Madjhoe tělloq.

1. Ghamb. 18. djarèja mòwa sè anjama madjhoe tělloq,

sabab èkòrong biq gharis pengghir 5 megghiq : AB,

BC ban AC.

Bada paddhoena 3 megghiq : ≤ CAB, ▲ ABC bạn

< BCA.

Gharis AB sè ba- baba njamana dhasar, gharis dadoe-

waq sẻ laen njamana sòlò (AC bạn BC) ; bận pòle

paddhoe sè tas-attas anjama paddhoe kontjoq.

Tengnger ghantèna òtjaq madjhoe tělloq, ija djarèja ▲.

2. È kontjoqna madjhoe tělloq ghamb. 19. aghabaj gharis

AB sè || biq dhasar. Margha bariją èkangan katjerra

ZC kadhaddhijan paddhoe dadoewaya'ban / b'.

Sabab AB || mòsò dhasar, mòlana / b' Zb ban

pòlè a' a.

< a' + 2 cb' lòros.-

=

Batěggha madjhoc tělloq : Ghoengghoengnga radjana

paddhoena sarombanna madjhoe telloq = 1 paddhoe lòros

òtabą 2 sèkò .

3. Madjhoe telloq mon ètètènè gharis pengghirrą, kěnneng

èbagi dhaddhi 5 matjěm, ija djarėja :

I. Gharis pengghirra sè tatĕlloq pada landjhangnga ;

madjhoe tělloq sè barija njamana madjhoe telloq sè

pada gharis pengghirra (madjhoe tělloq atòran).

II. Gharis penghirra sè dadoewaq pada landjhangnga ;

madjhoe tělloq sè akanța djarėja njamana madjoe

telloq pada sòkòna.

III . Gharis pengghirra sè tatĕlloq taq pada landjhangnga.

4. Kalamon madjhoe tělloq ètètènè paddhocna kĕnneng èbagi

dhaddhi 3 matjěm kèja : ·

I. Sakabbhinna paddhoena : paddhoe kèneq, iją djarėja

madjhoe tělloq sè apaddhoe kèneq.

II. Sala settong paddhoena : paddhoe 90° ; madjhoe tělloq

djarėja njamaua madjhoe tělloq sè apaddhoe sèkò.

III . Sala settong paddhoena : paddhoe sè lěbbi dari 90° ;

njamana madjhoe telloq se apaddhoe radją.

5. ABC pada sòkòna (AC ·
=

BC ghamb 20).

AABC djarėja ghoenteng dhalloe, pas pělkot doewą,

kangsè BC nòpòwè AC ; gharis pělkòdhanna, ija djarèja

CD, bạn pòlè DB nòpòwè DA . Njata còkòna / CBD

nòpòwè sòkòna / CAD.

Batěggha madjhoe tělloq sè paḍa sòkòna :

Paddhoe dhasarra se dadoewag pada radjana . Gharis

djhěkdjhěk dari kontjoqna ka dhasar njèbaq doewą ma-

djhoe telloq djarėja sè padą.

6. Madjhoe tělloq ghamb. 21 , djarèja paḍa gharis peng-

ghirra (atòran) ; dhaddhi kabilang madjhoe tělloq sè pada

sòkòna, mòlana a = Zb; apa pòlè BC = AB,

dhaddhia = Zc; dhaddhia Zb Lc.

Batĕggha : Madjhoe tělloq sè atòran paddhoe sè tatĕlloq

pada radjana.

-

B. Madjhoe ĕmpaq.

7. Madjhoe ĕmpaq baḍa pan-barampan matjěm kėja , iją

djarėja :

I. Gharis pengghirra bada dadoewaq sè sadjhadjhar.

II. Gharis pengghirra waq-doewaq sé sadjhadjhar.

III. Gharis pengghirra tadaq sè sadjhadjhar .

8. Matjěm I.

Ghamb . 22, 23, 24 djarėja kabbhi madjhoe ĕmpaq sè

gharis pengghirra dadoewaq sadjhadjhar.

CD AB.

GH | EF.

LM || IK.

Njamana madjhoe ĕmpaq djarėja trapèsijoem ( Trape-

zium). Trapèsijoem těllò barna djarėja taq paḍa.

Sè sapèsan èsěbbhoet : trapèsijoem sèhò ( D bạn

ZA Z sèkò).

Se kapeng doewaq ènjamaè : trapèsijoem taq apåddhoe

sèkò.

Se kapeng telloq njamana : trapèsijoem pada sòkòna.

(IM KL).
=

9. Matjěm II.

Madjhoe ĕmpaq sè gharis pengghirra waq-doewaq sadjhą-

djhar, ènjamaè : djhądjharan ghamb. 25 , 26 , 27 , 28.

Djhadjharan ĕmpaq megghiq djarėja kĕnneng èpanţa

dhaddhi doe panța pòlè, ija djarėja :

A. Djhadjharan se paddhoena

ghạmb. 2% bạn 26.

sèkò kabbhi, akanţa

Djhadjharan sèkò ghamb. 25 : gharis pengghirra pada,

ènjamaè masaghi empaq těppaq (masaghi těppaq).

Djhadjharan sèkò ghamb. 26 gharis pengghirra waq-

doewaq pada landjhangnga , njamana masaghi empaq

landjhang (masaghi landjhang).

B. Ghamb. 27 ban 28 : djhadjharan mèsong;

sè sapèsan gharis pengghirra pada, njamana sebag

katòpaq (romboes).

sè kapeng doewaq gharis pengghirra waq-doewaq

pada landjhangnga, njamana sebaq katòpaq landjhang

(romboes landjhang).

10. Madjhoe ĕmpaq sè paddhoena ban gharis pengghirra

kakabbhi taq pada, èsěbbhoet madjhoe empaq taq atòran,

(ghamb. 29) .

11. È madjhoe empaq djarèja éghambhar gharis dari B

ka D, iją djarėja dari kontjoqua settong paddhoe ka

kontjoqna paddhoe laen, sè taq rakět mòsò paddhoe

djarėja ( / B) ; gharis sè akanța djarėja njamana gharis

diagonal.

Njata mon ABCD èbagi dhaddhi madjhoe tělloq

dadoewaq. Bhan-sabbhan madjhoe telloq ghoengghoeng-

nga radjana paddhoena 2 / sèkò, dhaddhi : batěggha

nadjhoe empaq : Ghoengghoengnga radjana paddhoena

sarombanna madjhoe empaq
= 4 sèkò.

12. Bada kėja madjhoe lèmaq, madjhoe ĕnněm, madjhoe pettoq

ban salaenna .

Mon gharis pengghirra ban paddhoena pada kabbhi,

njamana madjhoe bannjaq (madjhoe 5, 6, 7 bạn salaenna)

sè alòran.

13. Mòwa sẻ akanța ghamb. 30 njamana boentĕrran . Mon

aghambhara boentĕrran djarėja ngangghoej djhangka.

Sòkòna djbangka sè settong èantjěppaghi ka dhaloebang,

òpama è a

Saĕllana djarėja sòkòna djhangka sẻ bada poqloddha

(pen) èpòtěr ngěnnèngè dhaloebang.

Gharis lòros dari pengghirra ka pengghir laen sè

nglèbadhi boedjhella boentĕrran a, anjama gharis tengnga;

òpama b. c. bạn d . e.

Gharis dari boedjhělla boentĕrran ka pengghir ènjamaè

raljaq (radijoes) ; òpama ae, ac, ab, ad.

Sabagijan dari pengghirra boentĕrran aujama gharis

kandhiba, opama ce, dbc.

14. Ghamb. 31 njamana boentĕrran landjhang (sèbaq sòmangka).

Tjarana aghambhar djarėja bariją :

È dhaloebang sẻ la eampar è mèdją sengkoq nanto-

waghi 2 titiq , opama M bạn N ; è djadija pas pada

ètattjěgghi panèti settong èbang Sačllana bariją panėti

M ban N pada ètaleqè mòsò kontjoqna settong talè

běnnang òtabą ramè sè alos ; talè sè ètalèjaghi djarėja

kòdhoe lěbbi landjhang sakòneq dari 2 kale gharis MN.

Samarèna djarėja běnnang ghellaq èpatanjěng ngangghoej

kontjoqna poqlot , sarta ladjhoe èòbhĕngngaghi daq sa-

kobhĕngnga panèti M bạn N, nangeng paněgghoeqna

poqlot kòdhoe djhěkdjhěk biq mòwana dhaloebang ; bariją,

kangsẻ marè aghambhar gharis mlĕngkong OADBCO.

È boentĕrran landjhang djarèja bada gharis těngngana

dadoewaq CD sè landjhang , AB sè pandaq.

Kadjhabha titiq boedjhělla (P) , bada pòlè titiq laen

2 megghiq, ija djarèja M ban N, sè njamana titiq

djhěl-boedjhĕllan.

Mongghoe boentĕrran landjhang djareja kěnneng èka-

ghabbaj landjhang, kenneng taq patè landjhang, nòroq

baramma djhaoe semmaqna titiq M ka N.

PATANJA.

DARI BHAB MOWA ATJĚM-MATJĚM.

1. Tjatjah ghambhar madjhoe tělloq sè apaddhoe radja!

2. Ghambhar tengghina madjhoe tělloq djarėja !

3. È settong madjhoe tělloq se apaddhoe sèkò paddhoena

sè settong 38° , barampa radjana paddhoe sè laen?

4. Koddha ghambhar madjhoe tělloq akanța djarėja ngang-

ghoej kor-òkorra paddhoe !

3. È settong madjhoe tělloq sẻ pada sòkòna paddhoe kontjoqna

56°, barampa radjana tong-settongnga paddhoe dhasar ?

6. E settong madjhoe tělloq tatembhanganna paddhoena sè

tatĕlloq akanta 2, 3 , 4 ; barampa • long-settongnga

paddhoe ?

^

7. Djhadjhal ghambhar tengghina madjhoe tělloq sè apad-

dhoe kèneq, sè apaddhoe radja , ban sè apaddhoe sèkò !

8. Apa sababbha è dalěm settong madjhoe tělloq paddhoe

sèkò òtabą paddhoe radjana taq lěbbi dari settong?

9. Kòbhĕngnga madjhoe tělloq sè pada sòkòna 45 cm;

mon dhasarra 1½ na sòkòna, darampa landjhangnga

dhasar?

10. Koddha ghoenteng bhoetjòna madjhoe tělloq sè tatĕlloq ;

saèllana djarėja pas tata , kangsè njata mon ghoeng-

ghoengnga radjana paddhoena madjhoe tělloq = 1 pad-

dhoe lòros !

11. Tjatjak ghambhar madjhoe tělloq sèkò ban-saromban ;

pas òkor paddhoena !

12. Djhadjhal aghambhar paddhoe sèkò, sè landjhangnga

sókona 3 CM, 4 CM.

Sambhoeng kontjoqna sòkò sè dadoewaq djarèja ; bạ-

rampa landjhangnga gharis djarėja ?

13. Tjatjak aghambhar madjhoe tělloq sè pada gharis peng-

ghirra !

14. Bariją kėja madjhoe tělloq apaddhoe sèkò sẻ pada sò-

kòna !

15. È settong djhadjharan paddhoena sè settong 70° ; baram-

pa paddhoe laenna ?

O

16. Mon djhadjharan sè taq apaddhoe sèkò èpělkot doewą

nòroq sala settong diagonalla, baramma mongghoe pa-

němmòna baqna ? Baramma paddhoena tong-settongnga

bagijan ?

17. Djhadjhal aghambhar djhadjharan sè radjana pada biq

masaghi těppaq 6 megghiq, sè tong-settongnga radjana

4 CM2 !

18. Kalamon diagonalla djhadjharan apaddhoe sèkò sè da-

doewaq éghambhar, baramma bhangonna tong-settong-

nga bagijan ? Barampa landjhangnga gharis pengghirra

tong-settongnga bagijan ?

19. Bariją kėja mongghoe djhadjharan sè taq apaddhoe sèkò.

20. Baramma mongghoe paddhoe sè paq-ěmpaq sẻ kadhad-

dhijan dari 2 diagonalla masaghi těppaq bau sèbaq ka-

tòpaq ?

21. Djhadjhal ghambhar sèbaq katòpaq sè kòbhěngnga 12 cM !

22. Djhadjhal ghambhar djhadjharan sè pada radjana mòsò

sèbaq katòpaq dadoewaq sè pada !

23. Apa bhidhana diagonalla sèbaq katòpaq mòsò diagonalla

djhadjharan sè taq apaddhoe sèkò ?

O

24. Settong madjhoe ĕmpaq radjana paddhoena sè tatĕlloq :

52 °, 69 , 102 ° ; barampa paddhoe sè kapeng

ĕmpaq?

25. Koddha aghambhar boentĕrran sè ratjaqna 3½ cM !

26. Tjatjak aghambhar gharis tengnga dadoewaq sè andhad-

dhijaghi paddhoe sèkò è dalěm settong boentĕrran !

27. Tòdhoewaghi ¾ dha pengghirra boentĕrran djarėja !

28. Djhadjhal aghambhar boentĕrran landjhang (sèbạq sò-

mangka) , sè ellaqna djhěl- boedjhěllanna sè dadoewaq

6 cM, saparòna gharis tengnga sè pandaq 2 cM !

29. Bąrėją kėja mon ĕllaqna djhěl-boedjhĕllanna sè dadoewaq

5 CM, gharis tengnga sè landjhang 6 cM !

Elmò okor bagijan I. (Mad. ) 2

FATSAL III.

DARI BHAB RADJANA MOWA.

1. Kalamon oreng terrò taôwa landjhangnga settong tale

ôtaba djhalan, kòdhoe ngangghoej òkòran, òpama : dèsi-

méter, mêtěr, kiloemètěr, asta , deppa ban salaenna.

Kalamon nantòwaghiją radjana mowa, ngangghoej

òkòran kèja; òkòran djarėja masaghi těppaq, opama òkòran

ghạmb 52, djąrèja masaghi těppaq sè landjhạng bạn

lèbarra 1 cM, njamana centimètĕr masaghi.

Okòran eM² djarėja êôkorraghi dạq môwa sè bhakal

ètantòwaghija radjana , òpama masaghi landjhạng ghamb.

33. Akanţa sè la ènjataqaghi è ghambhar djarėja, ma-

saghi landjhang ghěllaq èòkòrẻ 12 kalė, dhaddhi radjana

masaghi landjhang djarėja = 12 X 1 eM².

Bada djhalan sè pandaq nantòwaghi radjana masaghi

landjhang djarėja, ija arėja :

Landjhangnga 4 cM; mon lèbarra 1 cM, tantò kenneng

èòkòrè 4 cM ; anangeng lèbarra 5 cM, dhaddhi bada 3

djhadjhar se tong-settonguga 4 cM², iją arėja 3 ×

4 X1 CM2.

Djhalan arèja sè èangghoej mòsò òreng, sabab ghạm-

pang; apa polè mon landjhang ban lèbarra taq pada

ghennaq pan-barampan cM (bada pěttjaqanna) .

2Opama landjhangnga 5½ cM, lèbarra 3 % CM , dhaddhi

radjana 512 × 3 × 1 cM²
=

18 , CM².

Kalamon terrò taòwa radjana djhadjharan apaddhoe

sèkò, dag-aḍaqna èòkorraghi dhalloe settong òkòran dag

landjhạngnga bạn dạq lêbarra .

2 tjatja djarėja nodhocwaghi

sè landjhang ban lébarra

Mangka ollèna pôkolanna

barampa masaghi těppaq

=
settong òkòran ghellaq

kenneng èkalaqaghi ; pandaqua : Batěggha djhadjharan

apaddhoe sėkò : Badjana djhadjharan apaddhoe sèkò

pada ban landjhang kalè lèbarra.

2, Djbadjharan sè mèsong, òpama □ ABCD ghạmb, 34 taq

kenneng tantòwaghi radjana ngangghoej masaghi těppaq

sè kèneq; molana daq-adaqna kòdhoe èòba bhangonna

èpadhaddhi djhadjharan sèkò ; barija tjarana :

Kabidhanna aghambhar gharis lòros sarta djhěkdjhěk

dari D ka E (ghamb. 34) ; ĕllaqua gharis dadoewaq sè

sadjhadjhar djarėja anjama tengghina ; saĕllana bariją

A AED égboenteng noroq gharis DE, pas èpasang daq

pengghir sè laen , kangsè abhangon djhadjharan sèkò̟ , sè

pada radjana biq ABCD, ija djarèja : EFX ED.

AE BF ; dhaddhi ABAE + BF = EF ; mòlana

EFX DE AB X DE.

=

=

Batěggha ; Djladjharan sẽ mèsong radjgna pada big

dhasarra kale lengghina,

Òpama AB
AB =

6 CM, DE = 2 cM, radjana □ ABCD

= 2 X 6 X 1 cM² = 12 CM²,

3. Radjana ABCD = AB × DE (ghamb, 35 ) . Gharis

BD njèbaq djhadjharan djareja dhaddhi madjhoe tělloq

dadocwaq se pada ; dhaddhi radjana madjhoe tělloq set-

tong2 (AB × DE).

=

=
Anggher madjhoe tělloq radjana saparòna djhadjha-

ran sè dhasarra dhasarra madjhoe tělloq djarėja,

sarta tengghina tengghina madjhoe tělloq djarėja.

Tengghina madjhoe tělloq ija arėja gharis lòros sè

djhěkdjhěk dari kontjoqna ka dhasarra ( DE ) , òtabą

daq sambhoenganna (těrròsanna) dhasarra, akanța è ma-

djhoe telloq se apaddhoe radja è dhasarra. Batĕggha :

Radjana madjhoe telloq padą bqn 1 na dhasarra kalė

tengghina.

=
Opama AB 4 CM, ED = 2 CM, dhaddhi radjana

A ABD òtaba ABCD = ½ X 2 X 4 X 1 cM? = 4 cM².2

4. Kalamon terrò taòwa radjana trapèsijoem, barija:

Trapèsijoem ABCD ėtambai trapèsijoem sè pada, nangeng

paĕnněngnga tabhalik , akanța ghạmb. 36,

Satėja la

DC + CG

Radjana

njata djhaq ollè djhadjharan AFGD, sabab

ABBF, ban pòlè AD = FG.
=

=

AFGD
- AFDE (tengghi) ; dhaddhi

radjana trapèsijoem ABCD sè pada ban 1 , na djhadjha-

ran djarėja ½ XED X AF , òtabą ½ × ED ×

(AB + CD) .

Batěggha : Radjana trapesijoem pada ban 1/2 na

ghoengghoengnga gharis sadjhadjhar kalè tengghina.

5. Kalamon tĕrrò taòwa radjana madjhoe ĕmpaq bạn madjhoe

bannjaq sè taq atòran, òpama ghamb. 37 , djhalanna

barija :

Madjhoe bạnnjaq ABCDEF ebagi dhąddhi trapèsijoem

bạn madjhoe tělloq , sarana aghambhar gharis diagonalla ,

opama dari F ka C. Saěllana djarėja ladjhoe aghambhar

gharis djhěkdjhěk ka FC dari titiq E , D , A , B. Gharis

djarėja ban bagijanna gharis FC èòkor .

Barija tjarana, kangsè madjhoe bannjaq djarėja dhaddhi :

▲ FHE, trap . EHID , ▲ DIC , ▲ BCK, trap . ABKG

bạn A AGF .

-Radjana madjhoe ĕnněm ABCDEF AFHE

X FH X EH.

trap. EHID ½ × HI × (EH + ID).

A DIC -

=▲ BCK

trap. ABKG

½ X IC X ID.

2 X CK X BK,

=
½ X GK X (AG -† BK) .

A AGF = ½ X FG X AG.

Sakabbhinna lè-ollèjanna pas ghoengghoeng.

1/2

6. Mon ngètònga radjana madjhoe bannjaq sè atòran , bariją :

Madjhoe ĕnněm ghamb. 58 kěnneng èbagi dhaddhi

madjhoe tělloq 6 megghiq sè pada.

Radjana 1 madjhoe tělloq : 2X gharis pengghirra

kalè tengghina (ab), dhaddhi 6 madjhoe tělloq radjana

= 6 X X gharis pengghirra X tengghina = 3 X

gharis pengghirra × tengghina .

Barija kėja radjana madjhoe balloeq sè atòran = 8

X 12 X gharis pengghirra × tengghina ▲
=

gharis pengghirra × tengghina A ; bạn salaenna,

7. Noroq baramma pangètongnga òreng pentěr : kòbhěngnga

òtaba landjhangnga boenterran ra-kèra 3 X gharis

lengnga.

Mon be (ghamb. 59) 4 cM, landjhangnga pengghir

dbecd = 5 X 4 CM = 124/7 CM.

Mòwana boentĕrran rèja kakabbhi kenneng èbagi

dhaddhi pan-barampan madjhoe telloq sè talebat kèneq,

bannjaqna taq kabilang ; tengghina tong- settongnga ma-

djhoe tělloq ratjaqna boentĕrran (ab), dhineng dhasarra

è pengghirra boentĕrran ; òpama bd, sarta kontjoqna iją

djarėja bhoedjhella boentĕrran (a).

=

Radjana sakabbhinna madjhoe telloq djarèja = ghoeng-

ghoengnga sakabbhinna dhasarra A▲ djarėja × ½ na

tengghina A kòbhěngnga X ½ na ratjaq

X 2 ratjaq x ½ ratjaq

Batĕggha boentĕrran :

-

I. Kòbhěngnga bventĕrran

II. Radjana boentĕrran
--

=

-
31 X ratjaq 2.

**
31/7

31X gharis tengngana .

31 X ratjaq 2.

PATANJA.

DARI BHAB RADJANA MÒWA.

1. Masaghi těppaq se landjhạng bạn lèbarra pada 21 , kèlan ,

barampa radjana ?

2. Djhadjhal njarè tělloq djhalan magi settong masaghi lan-

djhang, se landjhangnga 5 cM, lèbarra 1/2 cM dhaddhi

6 bagijan sè paḍa !

3. Tjatjak aghambhar sèbaq katòpaq dadoewaq sè dhasarra

ban tengghina pada, anangeng bhangonna bhidha !

4. Baramma mongghoe radjana sèbaq katòpaq dadoewaq

djarėja?

5. Koddha aghambhar madjhoe telloq dadoewaq sè radjana

pada, nangeng bhangonna bhidha !

6. Bariją kėja sè radjana pada, nangeng dhasarra sè settong

1/½ na dhasarra settongnga !
-

7. Djhadjhal bagi patĕllò sè pada radjana settong madjhoe

tělloq !

8. Landjhangnga 2 diagonal è settong sebaq katòpaq 8 cM

ban 6 CM ; barampa radjana ?

9. Settong madjhoe tělloq radjana 26 cM², mon dhasarra

4 cM, barampa tengghina ?

10. Bada trapèsijoem ; landjhangnga gharis dadoewaq sè

sadjhądjhar 12 cM bạn 16 cM, ěllaqua gharis dadoewag

djarėja 9 cM ; barampa radjana ?

11. Djhadjhal aghambhar trapèsijoem sè barija dadoewaq ; sè

settong apaddhoe sèkò, settongnga faq apaddhoe sèkò !

12. Bila trapèsijoem sè apaddhoe sèkò kěnneng èbagi dhaddhi

settong masaghi těppaq bạn settong madjhoe telloq

apaddhoe sèkò?

13. Djhadjhal ghambhar trapèsijoem sè barija djarèja !

14. Ètong radjana mađjhoe ĕnněm ghạmb. 39ª :

AB = 1 CM ; BC

CD =

=
1/2 CM;

5 cM ; DE = 3 CM;

EF = 3 CM; HC = 4 CM;2

GD 5. CM;

EK = 6 CM.

BI = 3 CM;

15. Kòbhĕngnga setlong boenterran 44 cM; barampa lan-

djhangnga gharis tĕngngana ?

16. Barampa radjana boentĕrran djarėja ?

17. Bada boentĕrran dadoewaq ; ratjaqna sé settong =2X

ratjaqna settongnga ; baramma mongghoe radjana ?

18. Djhadjhal settong boentĕrran bagi padhaddhi 4, 6, 8

bagijan sè pada !

19. Tjatjak aghambhar boenterran è dalěm masaghi těppaq,

kangsè gharis pengghirra sè paq-empaq èserghing mosò

boentĕrran djarėja !

20. Bariją kėja masaghi těppaq è dalěm boentĕrran , kangsè

bhoetjòna masaghi těppaq djarèja njerghing pengghirra

boentĕrran !

21. Barampa bhidhana radjana mòwa sè dadoewaq è nòměr

20, mon gharis tengngana boentĕrran 6 cM?

22. Tjatjak aghabaj madjhoe ĕnněm sè atòran ban sè djaq-

radjaqan è dalěm settong boentĕrran !

23. Rarampa radjana tong-settongnga paddhoena madjhoe

ĕnněm djarėja ?

24. Djhadjhal kaghabaj bariją kėja madjhoe balloeq se atòran !

FATSAL IV.

DARI BHAB TATEMBHANGANNA BHANGONNA

BAN RADJANA MOWA ANA-BARNA.

1. Mòwa rata dadoewaq èkòtjaq padą, mon sè settong nò-

tòbhi settongnga.

Mòwa rata daḍoewaq sè pada, sakabbhinna gharis

pengghirra ban paddhoena sè satembhang engghoenna

mastė pada.

2. Madjhoe ĕmpaq ABCD mòsò madjhoe ĕmpaq abed ghamb.

40 èkòtjaq sabhangon,

Sòpadja mòwa dadoewaq djarėja barijaqa, paddhoena

kòdhoe pada ( A = a, B = b, / C = Z c

D=
-
Zd.

Ban pòlè tong-settongnga gharis pengghirra abcd

kòdhoe pada barampa bagijan dari gharis pengghirrą □

ABCD.

Òpama ghamb. 40. AB

CD 2X cd; AD

-
2 X ab ; BC 2 X bc ;

2 X ad.

3. Mòwa dadoewaq sanaddjan taq pada bhangonna, kaḍhạng

pada radjana.

AA dhasarra
-

6 CM, tengghina

radjana
-=

2 CM ; dhaddhi

1/2 X 6 X 2 X 1 CM26 CM².

AB dhasarra 8 cM, tengghina = 1½ cM ; dhaddhi
――

2

radjana 2 X 8 X 1½ X 1 cM² 6 CM².2

Patanja : Bila pada radjana :

doewaq djhadjharan apaddhoe sèkò ?

» >>>
taq

D
trapèsijoem ?

>>> ?

F boentĕrran ?

Kalamon mòwa dadoewaq èbhandhing, mangka nòroq

katĕrrangan sè è attas rèja bada 4 parkara :

mòwa dadoewaq djarèja taq pada.

D >>
pada (těngngĕrra =) .

D >> >>> D
bhangonna (těngngĕrra ~).

»
radjana (těngngĕrra =).

4. Madjhoe tělloq ghamb. 41. èpakèneqa , kangsè ollè ma

djhoe tělloq se tong-settongnga gharis pengghirrą akè-

neqan tellò kale ; djhalanna bariją :

ZA èòkor ; saěllana djarėja pas èghambhar ghamb. 42 .

È sòkò AD ngalaq sapĕrtellonna AB, iją djarėja AF.

È sòkò AE ngalaq sapĕrtěllonna AC, iją djarėja AG.

F biq G pas èsambhoeng. Dhineng A AFG ~ A ABC.

5. Djhalanna aghambhar / A djarėja kënneng ngangghoej

kor-okorra paddhoe ; anangeng bada kèja djhalan bạn

nèjan :

Kontjoqna sòkòna djhangka sè settong ètattjěkkaghi è

bhoetjòna ghamb. 43 , ija djarèja è A ; sòkòna djhangka

settongnga èòbhĕngngaghi ngangghoej ratjaq sarombanna.

Saĕllana barija pas aghabaj pòlè akanţa djarėja sakalėjan

agghiq è gharis sè èpasangngana paddhoe, òpama è a.

Dhoemen la maré, ĕllaqna B mòsò C èòkor biq djhạng-

ka ; ĕllaqna djarėja pas èpadhąddhi ratjaqna gharis kan-

dhibana boentĕrran sè boedjhělla è b ; gharis kandhiba

djarėja atěmmò mòsò gharis kandhiba bc ; titiq těmmò-

na djarėja èsambhoeng mòsò a. Ella tantò mon BAC

Zbac.
=

Sanjatana sengkoq aghabaj ▲ abc sè ≈ ▲ ABC,

sabab gharis pengghirra pada ; amarghą bariją paddhoe-

na tantò padą kėja, mòlana Z A = a.

6. Djhalanna aghambhar gharis sè sadjhadjhar mòsò gharis

laen, bariją :

È titiq e ghamb. 44, bhakal èghambhara gharis sè

sadjhadjhar mòsò ab .

È caghabaj paddhoe sè pada mòsò

rana sè ghellaq . Njata

cab, nòroq tja-

dce mòsò cab paddhoe

sè saaddhěp, dhaddhi cd | ab.

7. Mon aghambhara madjhoe bannjaq sè pada bhangonna

mòsò madjhoe bannjaq sè la tantò, òpama ghạmb. 45,

barija djhalanna :

Madjhoe lèmaq ABCDE èpakèneqa kangsè tong- settong-

nga gharis pengghirra madjhoe lèmaq sè kèneq djarèja

pada biq saparòna tong-settongnga gharis pengghirra sè

atembhang engghoenna è madjhoe lèmaq ABCDE.

Dari sala settong bhoetjòna, òpama A èghambhar gharis

diagònalla, ija djąrèja AD bạn AC . Saěllana djareja AE ,

AD, AC bạn AB èpadoewa sẻ pada,

(Ae, Ad, Ac ban Ab)

Dari e aghambhar gharis ka d, dari d ka c bạn dari

c ka b.

Barija djhalanna kangsè ollè madjhoe lèmaq Abcde sè

~ moso madjhoe lèmaq ABCDE, sarta tong-settongnga

gharis pengghirra 1½ na gharis pengghir se atembhang

engghoenna è madjhoe lèmaq ABCDE.

8. Tjara sè kapeng doewaq :

Dari sala settong titiq è dalěm madjhoe lèmaq ABCDE

aghambhar gharis daq sakabbhinna bhoetjòna : (OA, OB,

OC, OD, OE) . OA èpadoewa sè paḍa : (Oa, aÅ) .

Mòlaè dari a aghambhar gharis sè sadjhadjhar mòsò

sakabbhinna gharis pengghirra, dhaddhi ab | AB, bc ||

BG, cd || CD, ed || ED, bạn ea || EA .

9. Sakabbhinna madjhoe bannjaq sè atòran kĕnneng èkỏ-

rong boentĕrran, sè njrèbhit sakabbhinna bhoetjòna ma-

djhoe bannjaq djarėja.

Mon aghabaja madjhoe ĕnněm ṣè atòran, daq-adaqna

aghabaj boentĕrran sè ratjaqna pada landjhangnga mòsò

gharis pengghirra madjhoe ĕnněm djarėja ; ratjaqna dja-

rèją èòkorraghi ka pengghirra boentĕrran, kangsè těppaq

olle 6 titiq.

Dhoemen titiq sè něm megghiq djarėja èsambhoeng,

pas dhaddhi madjhoe ĕnněm sè atòran (ghạmb . 47).

10. Akalla aghainbhar madjhoe lèmaq sè atòran ẻ dalěm

boentĕrran sè la tantò, barija :

Daq-adaqna aghambhar boentĕrranna djarėja (ghạmb.

48).

È boedjhella boentĕrran, ija djarėja è bhaktěngngana

gharis tengnga AB ághambhar ratjaq CD sè djhěkdjhěk

mosó AB. AC èpaḍoewa se paḍa (AE — EC) .

E épadhaddhi boedjhella boentĕrran sè ratjaqná ED,

ladjhoe atěmmò mòsò AB è F. Dhineng DF djąrėja

gharis pengghirre madjhoe lémap sẽ èkarěppaghi ; bạn

pòlè CF djarėja gharis pengghirra madjhoe sapòlò sè

atòran èkòrong mòsò boentĕrran ADB djarėja kėja.

PATANJA.

1. Djhadjhal aghambhar madjhoe ĕmpaq sarombanna, ladjhoe

aghabaj settong agghiq se pada mosó djarèja !

2. Djhadjhal aghambhar paddhoe sè pada biq ghoengghoeng-

nga 2 paddhoe sè la tanto !

3. Bariją kėja sè paḍa mòsò bhidhana 2 paddhoe sè la tantò !

4. Tjatjak aghambhar gharis dadoewaq sè sadjhadjhar !

5. Djhadjhal aghambhar djhadjharan sè mèsong, nangeng

djbaq ngangghoej kor-òkorra paddhoe !

6. Djhadjhal aghambhar paddhoe se pada biq paddhoe se

la tantò, nangeng djhaq ngangghoej kor-okorra paddhoe !

7. Tjatjak aghambhar madjhoe empaq se tong-settongnga

gharis pengghirra 1½ na gharis pengghirra madjhoe

ĕmpaq sè la tantò, nangeng djhaq ngangghoej kor-òkorra

paddhoe !

8. Djhalan laenuta !

=

9. Bariją kėja, nangeng tong- settongnga gharis pengghirra

2 kale gharis pengghirra madjhoe ĕmpaq sè la tantò

ghellaq !

10. Tjara laenna !

11. Baramma tatembhanganna radjana madjhoe ĕmpaq sè ta-

tělloq è nòměr 7 bạn 9 ?

12. Djhadjhal aghambhar masaghi těppaq sè djaq-radjaqan

è dalĕm settong boentĕrran !

15. Bariją kėja madjhoe ĕnněm sè atòran è dalěm boentĕr-

ran sè ratjaqna 3 cM!

14. Djhadjhal aghambhar madjhoe doebellas sè atòran è da-

lěm boentĕrran nòměr 15 !

15. Barampa cM² radjana madjhoe enněm è nòměr 13 ?

16. Tjatjak aghambhar madjhoe lèmaq sè atòran è dalěm

boentěrran sẽ ratjaqua 5 cM !

17. Barija kèja madjhoe sapòlò è dalěm boentěrran sè akan-

ta djarėja !

18. Djhadjhal aghambhar sèbaq katòpaq. mon étantòwaghi

gharis pengghirra settong bạn paddhoena settong !

19. Bariją kėja djhadjharan sèkò , mon ètantòwaghi kòbhĕng-

nga bạn lèbarra !

20. Bariją kėja masaghi těppaq, mon gharis pengghirra set-

tong la taò !

21. Barampa radjana tong-settongnga paddhoena madjhoe

ěnnăm bạn madjhoe sapòlò sè atran ?

22. Djhådjhal aghambhar madjhoe lèmaq, sè tong-settongnga

gharis pengghirra landjhangnga 3 cM !

(doewaq tjara : ngangghoej kor-okorra paddhoe bạn tag

òsa ngangghoej).



ESSENA BOEKOE BAGIJAN I.
O

Fatsal I. Dari bhab titiq, gharis ban paddhoe..

D

Patanja...

II. Mòwa atjěm-matjěm .

Patanja.

D
III. Dari bhab radjana mòwa....

Patanja. .

D IV.
Dari bhab tatembhanganna bhangonna bạn

radjana mòwa ana-barna .

Patanja.....

KATJA.

5

9

11

15

18

21

23

27





Ghgnb. 7.

igmb. 4.

B

B

E.

A

C

-D

13.

100
110

12080
70

60

A



箕









ILMOE MENGOEKOER

TERKARANG OLEH

G. J. F. BIEGMAN.

TERSALIN OLEH

MAS WIRJA ASMARA,

GOEROE-BANTOE SOEMENEP.

BAHAGIAN I.

Tertjetak dibandar Betawi pada

pertjetakan Gouvernement

1910.





ILMOE MENGOEKOER

TERKARANG OLEH

G. J. F. BIEGMAN.

TERSALIN OLEH

MAS WIRJA ASMARA,

GOEROE-BANTOE SOEMENEP.

BAHAGIAN I.

Tertjetak dibandar Betawi pada

pertjetakan Gouvernement

1910.

5
7






	Front Cover
	Dari bhab titiq, gharis ban paddhoe 

